
Kalit so’zlar:  

 

 Дунѐ бўйича қоғоз ишлаб чиқариш ҳалқ хўжалигининг йирик 

саноат туридан бири ҳисобланади. Маълумки, юртимизда 

қоғоз ва қоғоз махсулотларига бўлган эхтиѐж ниҳоятда катта. 

Қоғоз махсулотларига бўлган талабни қондирадиш мақсадида 

қоғоз ва қоғоз махсулотларини ишлаб чиқариш борасидаги 

янги технологияларни яратиш, тизимини янада кучайтириш 

зарурияти туғилди. Ҳозирга келиб саноатда турли хоссага эга 

қоғозларнинг 1000 дан ортиқ хили ишлаб чиқарилмоқда. 

Қоғоз ва қоғоз маҳсулотлари юпқа, қалин, электр ўтказувчан, 

электрдан ҳимояловчи, сув ўтказмайдиган, нозик, мустахкам, 

дағал, бўғ, турли газ, ѐғ-мой юқтирмайдиган бўлиши мумкин. 

Халқ хўжалигининг турли сохаларида, техникада, кундалик 

хаѐтда толали материаллар кўп ишлатилади: бу табиий ва 

сунъий толалар-пахта,  жут, зиғир, капрон, лавсан, азбест ва 

хоказо. Республикани қоғоз ва қоғоз маҳсулотларига бўлган 

талаб йил сайин ошиб бормоқда, лекин соҳада хануз 

оқсоқликлар мавжуд.  

Маълумки,  целлюлозанинг оддий эфирлари – ўзига хос ҳосила материаллар синфи бўлиб, ўрин 

босувчи модда ва ўрин босиш даражасига қараб деярли барча маълум эритувчиларда, шу 

жумладан, сувда эрувчан, анча катта ҳароратлар оралиғида суюлтирилган кислоталар ва кучли 

ишқорларнинг таъсирига чидамли саналади.  

Целлюлозанинг оддий эфирлари органик эритувчиларда эрувчан ва сувда ѐки суюлтирилган 

ишқорларда эрувчан эфирларга бўлинади.  

Целлюлозанинг оддий эфирларини синтез қилишнинг жуда кўп усуллари мавжуд. Бу энг аввало 

целлюлозанинг галогеналкиллар ѐки алкилсульфатлар билан, масалан, CH3Cl, C2H5Cl, (CH3)2 

SO4 , (C2H5)2 SO4 билан реакцияларидир. Оддий эфирлар целлюлозага диазометан ва диазоэтан 

ѐки ароматик сульфокислоталарнинг эфирлари таъсир этириб олиниши мумкин. Оксиалкил 

ҳосила моддалари  оксидлар билан, масалан, этилен ѐки пропилен оксиди билан реакцияга 

киришиши натижасида олинади. Целлюлозанинг оддий эфирларининг катта синфи Михаэл 

реакцияси орқали  целлюлозага,  иккилик боғланиши электронларни ўзига тортувчи гуруҳ билан 

боғланган бирикмалар бирикиши орқали олиниши мумкин. 

Бу бирикишлар орқали цианэтилцеллюлоза (акрилонитрил билан реакция орқали), 

этилсульфоцеллюлоза (этиленсульфон кислотаси CH2-CHSO3H билан, ѐки сульфонлар билан 

реакция орқали) олинади. Ниҳоят, хлорнинг ҳосила моддалари билан, масалан, 

хлорэтансульфонат, хлорсирка кислотаси билан реакциялари кенг қўлланилади.  

Ҳар бир муайян ҳолатлар  учун аппаратура жиҳозлари ва алкилловчи модда танланади. Лекин 

исталган этерификация жараѐни албатта ишқорли целюлоза олишдан бошланади (фақат 

диазоалканлар билан реакциялар бундан мустасно).  Айнан шу босқичда маҳсулотнинг 

қовушқоқлик, эрувчанлик, ўрин босувчи моддаларнинг бир текисда тақсимланиши ва ўрин 

алмашиниш даражаси каби энг асосий хусусиятлари шаклланади. 

Ишқорли целлюлозани олиш тамойиллари ва аппарат жиҳозлари ҳар қандай ҳосила моддалар 

учун бир хил бўлади,  бу эса целлюлозага ишқорнинг таъсирини тубдан ўрганишни таълаб 

этади. 

Целлюлозанинг оддий эфирлари ҳозирги вақтда катта техник аҳамиятига эга бўлиб, саноатда 

кенг қўлланади. Ўрин алмашувчининг табиатига,  ўрин алмашиш даражаси ва молекуляр вазнига 

қараб, оддий эфирларнинг  хусусиятлари, демак, уларнинг қўлланиш соҳаси ҳам ўзгаради. 

Целлюлозанинг органик эритувчиларда эрувчан термопластик оддий эфирлари пластмассалар ва 

лакларни ишлаб чиқариш учун қўллаш мумкин. Масалан, этилцеллюлозадан 

автоштурвалларнинг юза қоплами учун ишлатиладиган этилцеллюлоза этроли ишлаб 

чиқарилади. Лекин целлюлозанинг сувда – энг кўп тарқалган ва энг арзон эритувчида эрувчан 

оддий эфирларининг  гуруҳи энг катта қизиқиш уйғотади. Бу гуруҳга метилцеллюлоза, 

этилцеллюлоза, карбоксиметилцеллюлоза, оксиэтилцеллюлоза ва уларнинг асосидаги аралаш 

эфирлар киради. Ўз хусусиятлари (эрувчанлиги, қуюлтирувчи ва ѐпиштирувчи хусусиятлари ва 

ҳоказо) туфайли ушбу эфирлар табиий сувда эрувчан маҳсулотлар (крахмал, желатин) билан 

муваффақиятли рақобат қилади, бир қатор ҳолларда эса улардан устун бўлиб, ўрни 

босилмайдиган бўлади. Айни пайтда целлюлозанинг кам ўрни алмашган, сувда эримайдиган, 

лекин хона ҳароратида ѐки музлаганда ишқорда эрувчан оддий эфирлари анча қизиқарли бўлади.  

Целлюлозанинг оддий эфирларини олиш алкилловчи реагентнинг ишқорли целлюлоза билан 

ўзаро таъсирига асосланади.  

Целлюлозанинг оддий эфирларининг ўрин алмашиш даражасини аниқлаш, асосан эфирнинг 

йодли-водородли кислота билан қайнатганда алкилли қолдиқлар парчаланишига асосланган. 

Одатда таҳлил ҳудди ѐғочда метоксил гуруҳларни аниқлаш каби олиб борилади.  

Целлюлозанинг оддий эфирларини олишда эфирнинг ўрин алмашиш даражасининг аста-секин 

ортиши эримайдиган целлюлозанинг  эритувчиларнинг қуйидаги қаторида кетма-кет эрувчан 

маҳсулотларга ўтиши билан содир бўлади: сувли ишқор, сув, сув-спирт, углеводород-спирт 

аралашмалари ѐки шунга ўхшаш эритувчилар ва охири ароматик углеводородлар. Оддий 

эфирлар сувда эриш хусусиятига эга бўладиган ўрин алмашиш даражаси  турли эфирлар учун 

ҳар хил бўлади.  

Масалан, метилцеллюлоза ўрин алмашиш даражаси 1,3 дан юқори бўлганда, этилцеллюлоза – 

1,1-1,3 ўрин алмашиш даражасида, изопропилцеллюлоза – ўрин алмашиш даражаси  0,5 

бўлганда, карбоксиметилцеллюлозанинг натрийли тузи – ўрин алмашиш даражаси 0,5 бўлганда 

ва оксиэтилцеллюлоза – ўрин алмашиш даражаси 0,8 бўлганда сувда эрувчан бўлади. Одатда 

целлюлозанинг сувда эрувчан оддий эфирлари совуқ сувда иссиқ сувдагидан яхшироқ эрийди. 

Метилцеллюлоза иссиқ сувда эримайди, совуқ эритмалар иситилганда эса чўкмага тушади. Бу 

жараѐн қайтар бўлиб, совутилганда яна бошланғич эритма ҳосил бўлади. Чўкма ҳосил 

бўлишининг ҳарорат оралиғи 60-90
0
 С ни ташкил этади. Айни пайтда карбоксиметилцеллюлоза 

ҳам совуқ, ҳам иссиқ сувда эрувчан бўлади.  

Целлюлозанинг оддий эфирларининг бошқа муҳим хусусияти – термопластиклик бўлиб, уларни 

пластик деформация усуллари билан буюмлар ҳосил қилишга имкон беради. Целлюлозанинг 

оддий эфирларининг термопластиклиги ўрин алмашиш даражаси, ўрин алмашувчининг 

табиатига ва эфирнинг полимерланиш даражасига боғлиқ бўлади. Юмшашининг ҳарорати ўрин 

алмашувчининг ўлчами ортган сари пасаяди; масалан, метилцеллюлоза 190
0
 С дан юқорироқ 

ҳароратда юмшайди, айнан шу ўрин алмашиш даражасидаги этилцеллюлозаси эса 140
0
 С да 

юмшай бошлайди.  

Целлюлоза эфирларини олишда кўпинча юқори концентрацияли ишқор эритмалар қўлланади. 

Оддий эфирларни олиш учун хом ашѐ сифатида ҳам пахта, ҳам тозалаб яхшиланган ѐғоч 

целлюлозаси қўлланади. Варақлар шаклидаги целлюлоза энг қулай бўлади. Бу ҳолда варақлар 

керакли ўлчамдаги бўлакларга бўлиниб, ўювчи натрий эритмасига ботирилади ва прессланади. 

Янчилган целлюлоза қўлланганда у керакли концентрациядаги ўювчи натрий эритмасида 

(модуль 1 : 20) намланади. Мерсерлаш жараѐнидан кейин целлюлозадан ортиқча ишқор ажратиб 

олинади, олинган қолип эса кейин пресс ѐки центрифугада керакли сиқиб олиш даражасигача 

сиқиб олинади.  

Целлюлозага ишқорий ишлов бериш жараѐни - кўпинча 1844 йилда целлюлозага ишқорнинг 

сувли эритмаси билан ишлов берган инглиз олими Джон Мерсернинг номи билан, мерсерлаш 

дейилади. Лекин охирги йилларда «мерсеризация» атамаси тайѐр тўқимачилик материалларига 

турли хусусиятларни бериш мақсадида, уларга ишқорлар билан ишлов бериш жараѐнини 

белгилаш учун қўлланилади.  

Целлюлозани эфирларини олишнинг дастлабки босқичларида ишқорий целлюлоза, яъни 

алкалицеллюлоза (инглизча alkali – ишқор) олинади. Шунинг учун  “мерсеризация” атамасини 

қўллаш мақсадга мувофиқ эмас. Бу жараѐн целлюлозага ишқорий ишлов бериш атамаси билан 

характерли саналади.   

Целлюлозага NaOH нинг сувли эритмаси таъсир этганда нималар юзага келишини қисқача 

кузатиш мумкин, яъни павловния целлюлозаси моноапаратга солинади, унинг устига 23-25% 

NaOH ишқори концентрацияси маълум модул остида қуйилади. Мерсерлаш жараѐни амалга 

оширилади. Хосил бўлган алкалий целлюлозанинг макро молекулалари таркибидаги элементар 

алқаларни ишқор таъсирида кескин парчаланиб деструктив холатлар юзага келмаслиги учун 

жараѐнни ростлаб туриш талаб этилади.  

Қуйдаги жадвалда ушбу реагентимисни сифат кўрсаткичлари келтирилган. 

1- жадвал Турли объектларлардан олинган КМЦ сифат кўрсаткичларини,  Тsh-88.2-12-

2005 бўйича солиштириш 

№ 
 

Кўрсаткичлар 

КМЦ намуналари 

*ПЦ *ПМ 
ТУ-88.2-12-

2005 

1 Полимерланиш даражаси 720 1200 >500 

2 
Карбоксил гурухлари билан ўрин алмашиш 

даражаси 
0,85 0,4 >0,8-1,0 

3 Асосий 609ода  миқдори, % 56 54 >50 

4 2% ли сувли эритманинг қовушқоқлиги,м сПз 145,0 215,0 100>0 

5 Сувда эрувчанлиги, % 98,8 98,1 >97 

6 Мухит,  рН 9 9 >8-12 
 

*ПЦ- павловния целлюлозаси асосида олигнган КМЦ намунаси 

*ПМ- пахта момиғи целлюлозаси асосидаги олинган КМЦ намунаси. 

Жадвалдан кўриш мумкинки, олинган КМЦ нинг барча сифат кўрсаткичлари, Тsh-88.2-12-2005 

бўйича чиқарилаѐтган КМЦ нинг сифат кўрсаткичлари мос тушмоқди.  

